
В данной статье рассмотрены вопросы экологического воспитания и образования и 
их дальнейшего развития в области охраны окружающей среды. 

This article touches upon the problems of education and ecological education and their 
further development in the field of envirement security  
 

Қазіргі кезде экологиялық білім беру жəне тəрбие мəселелері жалпы 
тəрбие беру мен білім жүйелері дамуының өзекті бағыттарының бірі болып 
саналады. Экологиялық білімсіз қоғамдық экологиялық сана құруы мүмкін 
емес. 

Экологиялық бiлiм беру - жеке адамның қоршаған ортаның жай-күйi үшiн 
экологиялық жауапкершiлiгiн қамтамасыз ететiн бiлiм мен дағды жүйесiн, 
құндылық бағдарларды, имандылық-эстетикалық қатынастарды 
қалыптастыруға бағытталған, жеке адамды тəрбиелеудiң, оқытудың, оның өз 
бiлiмiн көтеруiнiң жəне дамуының үздiксiз процесiн білдіреді. Экологиялық 
бiлiм беру мен ағартудың мақсаты орнықты даму принциптерiне негiзделген 
азаматтардың белсендi өмiрлiк ұстанымын жəне қоғамдағы экологиялық 
мəдениеттi қалыптастыру болып табылады. 

Қазақстан Республикасындағы экологиялық бiлiм беру, экологиялық 
ағарту жəне қоршаған ортаны қорғау саласындағы мамандардың бiлiктiлiгiн 
арттыру орнықты дамуға арналған бiлiм жүйесiнiң бiр бөлiгi ретiнде дамиды. 

Экологиялық тəрбие - бұл адамдардың сезіміне, санасына, 
көзқарастарына əсер ету əдістері ретінде көрініс табады. Ол азаматтардың 
саналық деңгейінің артуына, табиғатқа қарым қатынасының өзгеруіне, табиғат 
ресурстарына ұқыптылықпен, үнемшілікпен қарауға, оның жайкүйіне жаны 
ашып қарауға, табиғи ортада өзін өнегелі ұстауға əсер етеді.  

Экологиялық тəрбие қоғамдық өмірдің барлық салаларын қамтып 
бірнеше деңгейлерде жүргізілуі керек. Жеке тұлғаның түзілуі негізінен 
отбасында жүреді. Сондықтан ата-ана баланың қоғамдағы негізгі мінез құлық 
нормаларымен қатар, экологиялық мəдениеттің де негіздерін үйрете бастауы 
керек. Көбіне, балалардың экологиялық білімділігі ата-аналарының деңгейінен 
əлдеқайда жоғары. Ата-аналары мен балалары өздерінің зерттеулерінің 
нəтижелері бойынша, қоршаған ортаға ешқандай жамандық жасамай ақ 
тіршілік ортасына белгілі бір дəрежеде зиян тигізіп жатқанымызды байқауға 
болады: қайта қалпына келмейтін табиғи ресурстарды ондысолды шашудамыз, 
суды, ауаны ластаудамыз, көптеген тұрмыстық қоқыстарды шығарып 
жатырмыз. Табиғатты қорғауды өз үйіңнен бастауға болады, яғни суды үнемдеп 
жұмсау, онығ ластануын төмендету, озон бұзатын заттары жоқ аэрозольдарды 
қолдаун жəне тағы басқал ар. Сөйтіп экологиялық мəдениеттің басы отбасында 
түзіле бастайды. [1].  

Одан кейінгі экологиялық тəрбиенің қалыптасуы қоғамның қатысуымен 
болуы керек. Бұл көбіне елдің басшыларына, олардың экологиялық 



мəдениетінің деңгейіне, қоршаған табиғи ортаны қорғау мақсаттарына 
қаншалықты көңіл бөлініп жатқанына байланысты. 

Экологиялық тəрбие беруді əртүрлі жолдармен жүргізуге болады. Бұл 
жерде баспасөз ақпарат құралдарының жəне қоғамдық экологиялық 
ұйымдардың ролі зор. Баспасөз ақпарат құралдарының бірінші болып 
экологиялық қолайсыз жағдайлар туралы дабыл қағып халықты құлағдар етіп 
отыруы керек. Осының арқасында халықтың экологиялық сана сезімі өсіп, 
көтеріледі. 

Экологиялық тəрбие экологиялық білім берумен толықтырылады. 
Экологиялық білім беру - балабақша, орта мектеп, лицей, гимназия, 

колледждерде, жоғарғы оқу орындарында үздіксіз экологиялық білім беру 
жүйесін жетілдіру мен ұйымдастырудың мемлекеттік жүйесі болып саналады. 
Экологиялық білім беру - бұл табиғатты пайдаланудың дайындау, іргелі 
негіздері ретінде жалпы экологияның теориясы мен практикасын игеруге 
бағытталған оқыту жүйесі. Ол табиғатты қорғаудың теориясы мен практикасын 
игеруге бағытталған оқыту жүйесі - табиғатты қорғау білімімен тығыз 
байланысты. 

Экологиялық білім - қоршаған ортаны қорғау үшін қажетті білімді, əдетті, 
ептілікті, икемдікті қамтиды. Ол кəсіби мамандарды дайындауға ықпал етіп, 
кадрларға білім беру, оларды дайындау жүйесінің ажырамас бөлігі болып 
табылады. Заңдар бойынша экологиялық тəрбие мен білім берудің бəріне ортақ 
кшендік жəне үздіксіз болуы қарастырылған. 

Бəріне ортақ қағидасы бойынша экологиялық тəрбие мен білім беру 
қоғамның барлық мүшесін қамтуы керек. Экологиялық пəндерді оқыту жоғары 
оқу орындарының барлығында жүргізілуі керек. Алайда, жоғарыда 
айтылғандай, экологиялық ағарту жұмысы тек оқытумен ғана шектелмеу керек, 
бұл жерде баспасөз ақпарат құралдарының, қоғамдық экологиялық 
ұйымдардың да ролі зор. 

Экологиялық тəрбие мен білім берудің кешендік қағидасы бойынша, 
əртүрлі екі процестің ғылыми негізделген əдістемелік талаптарды ескере 
отырып адамдардың санасына бірлесіп кешенді əсер ету. 

Үздіксіз қағидасы, азаматтардың, мамандардың, басшылардың кəсіби 
жұмысы барысында қоршаған ортаға, адамдар денсаулығына жағымсыз əсер 
етуіне байланысты экологиялық тəрбие жəне білім беру жүйесі бойынша 
өздерінің біліктілігін көтерудің құқығы мен міндеттерін білдіреді. 

Сонымен, экологиялық тəрбие мен білім берудің негізгі мақсаты -
қоғамдық сананы экологизациялау болып табылады. Экология міндеті -
адамның тіршілік барысында қалыптасатын рухани ортасын сақтау. Ол өз 
кезегінде өмірдегі қоғамдық мəселелермен қатар, өзі тіршілік ететін ортаны 
басқаруды да белсенді, көрегендікпен шеше алатын жеке тұлғаның дамуына 
ықпал ету. [2]. 

Экологиялық ақпараттар алуға жəне қоршаған ортаны қорғау саласында 
шешімдер қабылдауға қоғамның қатысуы бойынша Қазақстан қол қойған 
Орхус Конвенциясы халықтың экологиялық саясатқа қатысуына үлкен жол 
ашады.  

Қазіргі таңда экологиялық дайындықтан өткен тəрбиешілердің 
жеткіліксіз болуына жəне оқу құралдары мен бағдарламалардың болмауына 



байланысты көптеген балалар экологиялық тəрбие беру жүйесінен шет қалып 
отыр. Республика мектептерінде экология сабақтары жүйелі түрде өткізілмейді. 
Оқу процесінде пайдаланатын экология пəні бойынша оқулықтар мен оқу 
құралдары ескірген, қазіргі таңдағы Қазақстандағы  экологиялық мəселелердің 
ерекшеліктерін көрсете алмайды. Осы күнге дейін елімізде экологиялық білім 
берудің біртұтас бағдарламасы жəне экологиялық арнайы мектептер, 
гимназиялар, лицейлер жоқ деп айтуға болады. [3]. 

Жоғары оқу орындарында экологиялық білім беру біршама кəсіби 
деңгейде жүргізіледі. Қазіргі кезде Қазақстанның көптеген жоғары оқу 
орындарында экологиялық пəндері бар факультеттер бар. Айта кетерлігі,  
халықаралық талаптар бойынша эколог-мамандарды даярлауда тек жетекші 
университеттер ғана есепке алынады.   

Қоршаған ортаны қорғау туралы, ерекше қорғалатын аймақтар туралы 
заңдар, қажетті нормативтік құқықтық базалар, экономикалық механизмдер 
болғанымен іс жүзінде ол заңдар, ережелер өз дəрежесінде жұмыс істемей 
жатыр. Мұның бір себебі, азаматтардың экологиялық мəдениеті деңгейінің 
төмендігі. 

Экологиялық мəдениет бұл азаматтардың экологиялық салауаттылығы, 
ақпараттармен хабардар болуы, табиғатты тиімді пайдаланудың нормаларын 
күнделікті орындау белсенділігі мен сенімділігі. [4]. 

Экологиялық ағарту iсi - қоғамда экологиялық мəдениет негiздерiн 
қалыптастыру мақсатында экологиялық бiлiм, қоршаған ортаның, табиғи 
ресурстардың жай-күйi, экологиялық қауiпсiздiк туралы ақпарат тарату болып 
табылады.  

Экологиялық бiлiм беру мен ағарту, мамандардың бiлiктiлiгiн арттыру 
саласындағы негiзгi мiндеттер:  
• экологиялық бiлiм берудiң мазмұнын өзектi ету, бiлiм беру ұйымдарын 
қазiргi заманғы оқу-əдiстемелiк материалдармен қамтамасыз ету, оқытушы 
кадрлардың бiлiктiлiгiн арттыру арқылы экологиялық бiлiм берудiң сапасын 
жақсартуды; 
• қоғам мен отбасында экологиялық ағарту жөнiндегi ұйымдастыру 
негiздерiн, бағдарламалар мен iс-шараларды дамытуды; 
• қоршаған ортаны қорғау саласындағы мiндеттердi iске асыру үшiн кəсiби 
кадрлар даярлауды қамтиды. 

Экологиялық бiлiм беру жəне ағарту, мамандардың бiлiктiлiгiн арттыру 
саласындағы қызметтi мемлекеттiк органдар, бiлiм беру, мəдениет жəне ғылым 
ұйымдары, табиғат қорғау мекемелерi, табиғат пайдаланушылар, қоғамдық 
бiрлестiктер, жекелеген жетекшi педагогтар мен ғалымдар ұйымдастырады 
жəне жүзеге асырады. 

Қоғам мен отбасында экологиялық ағартуды ұйымдастыруды оқу-
əдiстемелiк жəне ғылыми-əдiстемелiк қамтамасыз етуде сектораралық 
ынтымақтасу мен ведомствоаралық өзара iс-қимыл жасау, бiлiктiлiктi арттыру 
мен қайта даярлау мақсатында бiлiм беру, ғылым ұйымдары мен қоғамдық 
бiрлестiктер жанынан өңiрлiк кеңестер (орталықтар) құрылады. Үздiксiз жəне 
кешендi экологиялық бiлiм беру жүйесi бiлiм берудiң барлық деңгейлерiн 
қамтиды.  



Бiлiм беру ұйымдарындағы экологиялық бiлiм беру мамандандырылған 
жəне пəнаралық бiлiм беру бағдарламаларын iске асыру, сондай-ақ 
экологиялық аспектiлердi қазiргi оқу пəндерiне кiрiктiру арқылы жүзеге 
асырылады. 

Табиғат қорғау мен табиғат байлықтарына ұқыптылықпен қарауға 
белсендi азаматтық ұстанымды тəрбиелеу бiлiм беру ұйымдарындағы тəрбиенiң 
басым мiндеттерiнiң бiрi ретiнде танылады. 

Мемлекеттiк жалпыға бiрдей мiндеттi бiлiм беру стандарттары мен 
қоршаған ортаны қорғау жəне табиғат пайдалану саласындағы мамандықтар 
бойынша кəсiби бiлiм берудiң үлгiлiк оқу бағдарламаларын Қазақстан 
Республикасының бiлiм беру саласындағы орталық атқарушы органы қоршаған 
ортаны қорғау саласындағы уəкiлеттi органмен келiсе отырып бекiтедi. 
Мемлекет мынадай басым бағыттар бойынша: 
      1) Қазақстан Республикасының орнықты дамуға көшуi үшiн бiлiм беру 
саласында ұзақ мерзiмдi iс-қимыл жоспарын айқындау; 
      2) экологиялық бiлiм беру мен ағартудың оқу-əдiстемелiк жəне ғылыми-
əдiстемелiк негiздерiн жетiлдiру; 
      3) қоршаған ортаны қорғау саласында бiлiктi мамандар даярлау; 
      4) экологиялық бiлiм беру мен ағарту жөнiндегi оқу жəне əдiстемелiк 
материалдардың қолжетiмдiлiгiн қамтамасыз ету; 
      5) қоғам мен отбасында экологиялық ағарту жөнiндегi бағдарламаларды 
жəне iс-шараларды жүзеге асыратын ұйымдарды дамытуға жəрдемдесу жөнiнде 
экологиялық бiлiм беру мен ағартуды қолдауды жүзеге асырады. 

Мемлекеттiк қолдау шаралары: бiлiм беру ұйымдарындағы экологиялық 
бiлiм берудi (экологиялық бiлiм беру мен ағарту, мамандардың бiлiктiлiгiн 
арттыру жөнiндегi оқу-əдiстемелiк жұмыстар мен iс-шараларды) əртүрлi 
мемлекеттiк, салалық жəне өңiрлiк бағдарламалар шеңберiнде 
қаржыландыруды; мемлекеттiк органдардың мамандар даярлауға мемлекеттiк 
бiлiм беру тапсырысын қалыптастыруға белсене қатысуын; орнықты даму үшiн 
бiлiм беру саласындағы ғылыми зерттеулерге мемлекеттiк тапсырыс берудi; 
экологиялық бiлiм беру мен ағарту саласындағы қызметтi жүзеге асыратын 
қоғамдық бiрлестiктерге мемлекеттiк əлеуметтiк тапсырыс берудi; қоршаған 
ортаны қорғау саласындағы бағдарламалар шеңберiнде экологиялық бiлiм беру 
мен ағарту, кадрлардың бiлiктiлiгiн арттыру мен қайта даярлау жөнiндегi 
қажеттi iс-шараларды қамтамасыз етудi қамтиды. [5]. 

